
WAKORA IKI MU GIHE HABAYEHO GUHITA KWA GAZI? 
 

 
 
 
 
 
 
 
 
 
 
 
 
 

 
 
 
 

 
 
 
 
 

 
Mu gihe hagaragaye inkongi y’umuriro hamagara inzego 

zibishinzwe. 

Abaguzi bafite amacupa adafite ibirango 

by’umucuruzi wa gazi  wemewe na RURA, 

baragirwa inama yo kwegera abacuruzi ba gazi 

bakumvikana uburyo bwo kubahindurira. 

 

UBWIKOREZI BW’AMACUPA YA GAZI 

Imodoka  ikoreshwa mu gutwara amacupa ya gazi 

igomba: 

 Kuba yubatswe ku buryo yujuje ibisabwa 

n’amabwiriza ya RURA; 

 Kuba ifite uruhushya ruyemerera gutwara gazi 

rutangwa na RURA; 

 Kuba imeze neza kandi ikomeye; 

 Kuba yubatswe ku buryo amacupa atwarwa 

ahagaze; 

 Kuba ifite kizimyamwoto (fire extinguisher). 

Birabujijwe gutwara amacupa atambitse, haba 

mu modoka, ku igare cyangwa se ku ipikipiki, 

kubera ko bishobora guteza impanuka. 

Gura gusa icupa ririho ikirango cyúmucuruzi wemewe! 
Koresha gazi  mu guteka kuko ari nziza kurusha ibindi bicanwa 

Irinde impanuka ukurikiza amabwiriza 

IKORESHWA 
RYA GAZI ITEKA 

MU RWANDA  

Aka gatabo kandi wagasanga k’urubuga rwa  

RURA  

Agasanduku k’iposita 7289 Kigali-Rwanda  
E-mail: info@rura.rw 

Teleoni: +250 252 58 45 62 /3988 
Urubuga rwa murandasi: www.rura.rw  

Mu gihe habayeho guhita kwa gazi cyangwa 
kuva uzabibwirwa n’impumuro ya gazi 
yihariye. Muri cyo gihe kora ibi bikurikira:  
 

 Mu gihe utetse, funga gazi; 

 Mu gihe utekeye mu nzu, sohora icupa 
ryawe hanze y’inzu ahantu hari umwuka 
uhagije kandi ufungure inzugi 
n’amadirishya; 

 Irinde ikintu cyose cyatuma gazi yaka 
nko kunywa itabi, kwatsa ikibiriti, 
n’ibindi; 

 Irinde kuzimya cyangwa kwatsa 
amashanyarazi ukoresheje  inteributeri 
(interrupteur); 

 Irinde kuzimya  cyangwa kwatsa 
ibikoresho  bikoresha amashanyarazi 
kuko byazana udushashi dutuma gazi 
yaka. 

Ukeneye ibindi bisobanuro? 

Ntuzuyaze kugana RURA 

http://www.rura.rw


 
GAZI IKORESHWA MU GUTEKA NI IKI? 

Gazi ikoreshwa mu guteka ni kimwe mu bikomoka kuri 

peteroli bikoreshwa cyane cyane mu guteka, mu 

modoka, mu nganda  ndetse  no mu gushyushya amazu.  

Mu Rwanda, ikoreshwa mu guteka mu ngo, mu ma 

resitora ndetse na  hoteli.  

Ingano z’amacupa ari ku isoko ry’u Rwanda ni ibiro 3, 

6, 12, 15, 20, 25, 35, 38 na 50. 

 

AKAMARO KA GAZI 

 Iteka vuba ugereranyije n’amakara n’inkwi bityo 

bigatuma uyikoresha akoresha igihe neza! 

 Iratubuka kandi igahenduka cyane kurusha 

amakara n’inkwi! 

 Ntiyangiza ibidukikije! 

 Igabanya ibyuka bihumanya ikirere ku kigero 

kirenze 70% ! 

 Ntiyanduza kandi nta bisigazwa igira! 

UBURYO BWO KWITA KU MACUPA YA GAZI 
AHO ACURURIZWA  

 Amacupa arimo gazi n’arimo ubusa agomba 

gufatwa kimwe; 

 Amacupa yose agomba kubikwa ahagaze; 

 Amacupa abikwa mu kazu kabugenewe (Cage) 

kubatse ahantu hagaragara, gakomeye kandi 

kubatswe mu bikoresho bidafatwa n’inkongi 

y’umuriro.  

 Akazu kagenewe 

kubika amacupa ya 

gazi kagomba kandi 

gushyirwaho icyapa 

kibuza abantu 

kuhanywera itabi; 

 Amacupa abikwa ku 

buryo  byoroshye 

gukuramo buri cupa; 

 Amacupa abikwa 

ahantu hategereye 

imiyoboro itwara 

imyanda cyangwa 

amazi ! Ntashobora 

kubikwa mu nyubako 

ziri munsi y’ubutaka. 

INSHINGANO ZA RURA 

 Kugenzura imirimo yose igendanye 
n’ubucuruzi bwa gazi n’aho 
bukorerwa.  

 Gutanga impushya zitandukanye. Muri 
zo harimo uruhushya rwo: 

 kubaka ububiko bwa gazi; 

 kuvugurura ububiko bwa gazi; 

 gukoresha ububiko bwa gazi; 

 Gutumiza gazi hanze 
y’igihugu; 

 kwikorera gazi (ubwikorezi); 

 kuranguza gazi iri mu macupa; 

 Kubaka ububiko bufite 
imiyoboro yohereza gazi ku 
bafatabuguzi batandukanye.  

 Gukoresha ububiko bufite 
imiyoboro yohereza gazi ku 
bafatabuguzi batandukanye.  

 
Uwo ari we wese wifuza gukora imirimo 
yavuzwe haruguru agomba kubisabira 
uruhushya.  
 

Ibisabwa byose bikubiye mu mabwiriza ya 
RURA  No001/LPG/R/GP-EWS/
RURA/2018 agenga ubucuruzi bwa gazi 
mu Rwanda. Aboneka ku rubuga rwa 
interineti rwa RURA http://www.rura.rw. 
 

Irinde impanuka ukurikiza amabwiriza!           Kora ubucuruzi wubahiriza amabwiriza ya RURA        

IKORESHWA RYA GAZI MU NGO 

1. Hitamo icupa bitewe na gazi ukenera! 
2. Ugomba kugenzura ko uwakuzaniye icupa 

ririmo gazi yarizanye ku kinyabiziga rihagaze. 
3. Icupa ribikwa buri gihe rihagaze kandi ahantu 

hari umwuka uhagije, hategereye ikintu cyatera 
ubushyuhe nk’imbabura cyangwa se ikindi  
cyatera inkongi y’umuriro! Bibaye byiza 
kurushaho waribika hanze y’inzu, ahantu 
hizewe, aho ridashobora guhanuka cyangwa 
kwangirika! 

4. Umugozi uva ku icupa ugana ku ishyiga 
ugomba kuba utarangiritse kandi ukanyura 
ahantu hatari ubushyuye mu gihe utetse! 

5. Suzuma kenshi uko ibikoresho byawe bihagaze:  

 Umugozi uva ku icupa rya gazi ugana 
ku mashyiga ugomba kuba ucometse 
neza. Ihutire  kuwusimbuza igihe 
wangiritse;  

 Regirateri (regulator)  igomba kuba 
itarangiritse kandi ifunze neza ku 
buryo icupa ridahitisha gazi ! 

 Icupa rigomba kuba rimeze neza, 
ritarangiritse; 

 Umutwe w’icupa ugomba kuba 
utarangiritse kandi usukuye; 

6. Iyo guteka birangiye, ugomba gufunga icupa neza 
ku buryo ridahitisha gazi! 
 


